
THIEMGAO  LEKHASUT HO  LEDOHNA

Simmun 8: November 21, 2026





Bible mangcha a Bible hilchet ding

Khangthusim dinmun vetna

Chondan umdol vetna

Lekhasut le thepna umdol vetna

Thucheng in akoudoh hetdohna

Athupi kisei hetna pum a Bible sut

Emmaus lampi a chun Jesu’n seijui teni Bible hilchetna 
abolpih e. Ichan gei aseikhom u akihet chet lou vang in, 
Jesu’n iti lamdol a ahilchet pih a, alungsung lhon sou 
lahlah a alha jieng hin tem ti akimudoh thei e.

Tuchung hin Bible sutkhom dan lam chuom chuom, 
thudih chu kitah tah le thanei tah a ihille theina diu, 
ho chu vekhom ute.

Bible simkhom-sutkhomna dan pha pen itobang 
chu hin tem?



Bible thuguol Bible ma in ahilchien e
• Vetsahna’n, Daniel in gaova athilmu sahiem ho chu 

lenggam ho kiseina ahi ti’n ahilchien ngal e
(Dan. 7:3, 17)

Thiemgao dang khat in ahilchien ji e
• Ezra in Jeremiah gao thilmu a kum 70 kiti chu ipi kitina 

ahi ahilchien e (Jer. 25:11-12; 2Chro. 36:22-23)

Thulhun Thah in Thulhun Lui ahilchien e
• Matthew in Jesu pien Isaiah thiemgao gaothu seidoh 

bulhitna ahi ti ahilchien e (Isaiah 7:14; Matt. 1:22-23)

“Aman lekhajem sipah pah gei a hil a, aguol guol a seipih ding, chule simmun jouse gei a 
hiltho din eigo uve" ati uvin ahi.” (Isaiah 28:10)

Bible amatah kihilchien ding a pha pen chu ahi:



Jesu’n Thulhun Lui ahilchet goh hilouvin ipi kiseina mong ahi 
aseipih in, thucheng koudoh khelpeh in akiseilona ahil e.

THULHUN  LUI

Potdohbu 20:13

Potdohbu 20:14

Danbu Nina 24:1

Thiempu Dan 19:12

Thiempu Dan 24:20

Thiempu Dan 19:18

NAJA TA UVE…

Tuol that hih in

Mi toh jong hih in

Jida in jidana lekha pe 
hen

Na kitepna sukeh hih in

Mit khel a mit

Nahieng nakom ngailu’n

THULHUN THAH

Matthew 5:21-22

Matthew 5:27-28

Matthew 5:31-32

Matthew 5:33-34

Matthew 5:38-39

Matthew 5:43-44

KA SEIPIH NAHI UVE…

Na sopi chung a 
lunghang hih in

Numei jon lunggul in ve 
hih in

Mitoh ajon jieh tilouvin jida 
hih hen

Na kihahsiel lou hiel 
ding u ahi

Agiloupa lethuh hih un

Na melma ngailu’n



“Chapang senthi la umpon tin, mitin hinkho lhingset a hing diu ahi. Kum jakhat
hingsa jong khangdong a kigel nalai ding ahi. Kum jakhat masang a thi jouse

talen kapieh hetna hinte.” (Isaiah 65:20)

Lei thah a chun chapang athi thei nalai dem, chonse jong aumthei nalai dem? 
(Isaiah 65:17-20)

Chutieng, akhonna leh, athisa cheng hung thoudoh un tin, thina 
umtalou ding ahitai (Isa. 26:19; 25:8). Ahin, Israelte’n gaothu abulhit 
tahlou jieh un achan ding u thilpha kiseisa achaan ta uve.

Israelte’n Messiah kisaanta u hen lang hi leh hapi tah a kikhelna anei 
ding u anahi: Leisiet pumpi huhhingna le kikhelna ana um ta ding ahin, 
mithieng hon thingphung bang a hinkho saopi anei thei tah ding u ahi (Is.
65:22), gamsa ho jong gamthieng sung a nguikhen ding u ahi tai (Is. 65:25).

Isaiah phaat lai leh Thuphuon lekhabu kisut phaat lai khangthusim dinmun 
chuom chieh ahi ti ihetphot u angai e. Isaiah’n Israelte’n Messiah akisaan teng u 

leh phattheina achan ding u thudol asei ahin, hinla John khang chun Israelte’n Messian 
anungsun ta uvin, chanpha achang tapo uve. 

Thulhun Thah a phaat hahsa jouva nopna hung lhung ding kisei ho toh vetkah 
din Isaiah thusei hi hetthiem hahsa le kikaltuo abang in ahi (Rev. 21:1-4).



“Sopite chengse’n na chibai uve. Kisopi chop thieng in khat le khat kichibai tuo chieh uvin.”                      
(1 Corinth 16:20)

Rome lenggam sung a, tukhang mite lah bang in, 
kibieng choptuo hi chibai kibuohtuona’n ana kila’i. 
Hiche phaat chondan umdol vet din, Paul thumop hi 
hetthiem bai tah ahina’i (1 Cor. 16:20).

Agamkai agamkai a chibai 
kibuoh dan chuom chieh ahi 
jieh in Paul thumop hi 
agamkai kichibai dan juina a 
man ding joh ahi.

Japan a um hi utin, vannuoi hoilai gam um hijong leu hen, agamkai chondan bang in 
kichibai hi ute. Hichun sopi kingailutna dihtah aumdoh sah ding ahi. 

Anglo-Saxon kichibai Thai te kichibai Tibetan te kichibai New Zealand kichibai

Japan te chondan a hin vang jalhang lah a kitohkhahtuo 
hi vetsiet in akoi un, hijieh chun hitobang a bolho chu 
jachat le jum helou abahsah un ahi.



Paochamtuh khat in hitin ati “Adinmun umlou thu kisei chu kilepna bep 
ahi”. Thu kisei chu ipi dinmun a kisei ahi helouva eima deidan tah a 
iledoh tieng akiseilona toh gamla tah, thudang beh seidohna’n akimang 
thei e atina ahi. Hiti chun Bible thusei jong tampi’n akiledoh ji e. 

Thuguol masang le jouva kisei dinmun chun ipi dinmun a kisei ahi 
atahlah e. Dinmun jaotah a vet din, hiche bung in asei ipi lam dol ahi 
akuon in jong hetdoh thei kit ahi.  

Labu 91:11-12 in polam kichat um thilho 
kuon a Pathien venbit channa thudol asei 
e. Hichu Satan in adeidan tah in aledoh in, 
thuguol bulhinglouvin aminphah in, Jesu 
thina thei dinmun lhutsah din apatep in, 
hiche Bible thuguol chu amancha’i 
(Matthew 4:6).

Bible thuguol kiseidohna dinmun 
itobang chu hin tem?



“Kihilna dihlou le Christian chonchan toh kituohlou boljom sah 
theina din Bible thuguol minphah a, akiseilona pen chuomkoi a, 
ahilou lamtah a kiledoh loi aum in ahi; hiho chun athusei u dih 
mong ahinai ti photchetna’n thuguol kisun akehkhat ham 
aminphah ji un, apumpi minphah leu thilchuom beh kisei 
hiding ahin, hichu aselmang ji ta uve. Gul duha thuhtah 
mangcha’n thuguol kiseimatlou ho akaikhom un, tahsa lunglam 
bulhitsahna’n amangji un ahi. 

Hiti chun mi tampi’n adeina tah un Pathien thu aheikoi ji ta uve. 
Lunggel hattah nei tampi’n Pathien Thuthieng a kimu 
melchihna le thulim kiseiho alakhom un, amaho lungsuhtuo toh 
kilhon thei din akiledoh ji un, Bible ama le ama kiledoh ding kiti 
chu nahsah in akoi ji po uvin, hiti chun aphalou lamtah akiledoh 
cheng u chu Bible thuhil ahi tin ahille ji ta uve.”

EGW (The Great Controversy, p. 521)



Christian kahi ti jouse’n Bible in ipi asei amatah in akikhuol uva, 
akihetdoh ji diu dol tah ahi. Huhhingna thu mijouse hetbai tah in 
Bible in aseipih e; alangkhat a hetna sang pen neihon hetjoujai ding 
atup vang un mihiem het jou ding ahikit poi. Pathien lekhabu hi 
tuonsot beitih neilou hetna le sochatna bu ahi. 

Thucheng ipi kiseina ahi het masah phot angai e                                                                          
(akisutna paova kuon hetdoh ding, version chuom chuom toh jong vetkah thei ahi)

Akisutna dinmun jouse lahkhom ngai ahi                                                                                       
(hiche khang mite khangthusim, chondan le hetna sandan)
Atepi le avetkah dia kisun thuguol dang toh vetkah ding ahi                                                          
(Gospel 4 kisunho bang a), akisei thupi kibang vetkah ding

Aledohna ibol tieng Bible mundang a kisun kihilnaho toh kilhon diel diel ahi ngai ahi. 

Bible thuguol dihtah a ledoh ahina din aledoh dan phabep jui angai e:



“Hichun Mosi le thiemgao ho a pat in Pathien lekhabu a Ama thudol kisutna
mun jouse ajah lhon a ahilchien tai.” (Luke 24:27)

Christian kahi ti din Bible sut hi bolda thei ahi poi. 
Pathien lunglam hetna a ikhantou jing ding u ahi; 
Pathien Lhagao Thieng ikimapui sah uva Bible simna, 
sutna chule hetna a ikhantou jing ding u ahi (John 16:13).

Midang Bible hetna phatchuompi theina din lungput 
kineosah tah nei angai in, kigelneo louvin midang akuon 
ima anedoh thei poi. Vah chu achaan ji tai.

Bible in thupi khat mangcha a aseina ihetthiem chun midang kom a hilson 
theina tha nasatah eipe thei un ahi- sutkhomna hihen sermon bolna hita leh.

Chuban in jong, “nasung uva um kinepna thudol chu 
adong a aum leh kituohchet a donbut din phat jouse’n
kigosadiem in um uvin”  (1Pet 3:15) akiti.

Jesu’n lampi a seijui teni Bible thu asutkhompi ihe uve, 
aseidoh jouse ihetlou vang un. Bible mun chuom chuom 
a kisunsa Messiah in ahin thuoh galkai ding cheng 
aseipih in, ahetthiem sah lhon tai (Lk. 24:25-27).



“Bible a hin hetkhiel theilou beh ding, chamtah a kihet jieng thei 
ding a kisun tampi aum e; ahin ipi kiseina ahi kilang jieng hilou, 
khatvei sim a hetdoh jieng thei hilou phachuompi aum kit e. Bible a 
kisun chu Bible a kisun dang khat toh vetkah ji ding ahi; diingchang 
tah a khuoltuoh a, lungnieng tah a suhtuo ding ahi. Hiti a bolpa chu 
hetna tampi phatthei chang ding ahi. 

Leinuoi a sana suong mantam laidoh ding kisa a holllepa’n akimuna 
ding akihetdoh bang chun Pathien Thu chu leinuoi a gou kiselgu 
hol bang a taima tah a hol a, khuol jing pa’n thudih chungnung chu 
ahin kimu tei ding, mibol jieh a bol mai mai pa vang chun akimulou 
hiel ding ahi.” EGW (Our High Calling, July 18)



ABELAP: ELLEN G. WHITE LEKHASUT LEDOH DING DAN
Ellen G. White lekhasut ho isim tieng u leh Bible isim ji bang uva ipi 
kiseina ahi ivetkah ji ding u ahi.

Hiti phaat le hin ei le ei kidoh ding: Athuhil ahi ti a ei 
kiseipih hi ama kuon mong hinam? Athusei thuguol chu 
atah le adih mong ahinai ti photchet ji ding ahi              
(official website https://egwwritings.org/ a phot ji                                 
ding ahi).

Hiti a kisei hi vele u hen “Cycle le von le thildang manlou ho chohna 
kijangdoh sum chungthu kikhuol ding ahi” (TM 398), kiti hi hiche phaat 
lai dinmun toh vetkhomtha ngai a ahi (1890 kum chun cycle chohna 
man chu mi khat lha tampi lo jat toh akibang anahi e).

Ellen G. White lekhasut behkhat lahdoh a thildang chuombeh khat toh 
seitha ahi tieng asunnu thilsut toh kikhedel in ahung umdoh ji’n ahi. Bible 
thuhil atahsan le ahille dan toh kikal del in jong ahung kilang ji’n ahi.

Khumkhana ibol masang a athuhil le athilsut bukim tah a 
simchai phot ji ding, abehkhat ham thuguol khat ham bouva 
kingai lou ding ahi.

https://egwwritings.org/

